
 په شرع كې څه شرم
  
 

لپاره راوستې وه. ما وكتله، معاینه چې خلاصه شوه او دوى   ها بله ورځ یوه سړي خپله مېرمن د زړه د معاینې 
مېرمنې میاشتنۍ مریضي لرله، شاید ټوكر به یې نه و  ولاړل، ومې لیدل، چې د معاینې مېز مې په وینو سور دى.  

   استعمال كړى، له پایڅو یې هم وینه څڅېدلې وه.
 

یو وخت مې په یوه كلي كې كار كاوه، یو وړوكى كلینیك مو و. قابله هم راسره وه. ځینو خلكو، چې د مور او ماشوم 
لپاره هلته راوستلې. كله كله به داسې هم كېدل، چې د زېږون  روغتیا ته به یې پام كاوه، خپلې ښځې به یې د زېږون  

له كوټې څخه به د كلینیك تر دروازې پورې پر ځمكه د وینو لیكه جوړه شوه. ځینې میرمنې له ځانه سره ټوكر نه  
نیكر راوړه او كه به ټوكر هم ورسره و؛ نو د استعمال طریقه به یې نه وه سمه. د ټوكر د ټینګ نیولو لپاره باید  

  واغوستل شي؛ خو زموږ په اكثرو كلیوالو سیمو كې نیكر څوك نه پېژني.
 

مې رایاده شوه چې وایي ))په شرع كې څه   صاحبانو خبره  زړه نا زړه وم چې دغه مقاله ولیكم كه نه؛ خو د ملا
ه لري، بله دا چې  او نظافت سره رابط  شرم((. دغه موضوع له څو اړخونو مهمه ده. یو دا چې دا د مېرمنو له سلیقې

  د دوى د پردې خبره ده او مهمه لا دا چې له روغتیا سره یې اړه لري.
 

كله چې د مېرمنو میاشتنۍ جامې راځې، د رحم داخلي برخه یې چې اندمتر نومېږي، رژېږي او له وینو سره تویېږي.  
د كور د دېوال یوه برخه چې په دې حالت كې چې رحم زخمي وي، میكروب په اسانۍ سره بدن ته ننوتى شي. لكه  

سورۍ یا ړنګه وي او دوړې په كې ننوځي. د نفاس )له زېږونه وروسته خونریزي( په حالت كې هم د ماشوم جوړه 
یا ))مرض(( چې له رحمه جلا كېږي، ځاى یې زخمي وي؛ نو د میكروب د ننوتو لپاره لاره هواره وي. د رحم ګزك 

دلى شي. كله كله د رحم دوامدار ګزك مېرمنې له اولاده غورځوي، دوى بیا په نس كې د ماشوم د مړینې سبب ګرځې
  د امیدوارۍ وړتیا له لاسه وركوي.

 

ځینې مېرمنې خپل ټوكر پاك نه ساتي؛ ځكه خو زموږ په خلكو كې د رحم ګزك خورا زیات لیدل كېږي. هغه ټوكر 
، له صابون سره پرېمینځل شي او لمر ته واچول  چې د جامې یا د نفاس پر وخت استعمالېږي، باید هره ورځ بدل شي

شي. د ټوكر اتو كول هم د میكروبونو د له منځه وړلو لپاره ضروري دي. په دې ورستیو كلونو كې د ))كوټكس(( په  
نامه تیار ټوكرونه بازار ته راغلي او په درملتونونو كې پیدا كېږي. كوټكس یوه دا ښېګڼه لري، چې نرم او وړوكى  

ستعمال یې سړى نه په عذابوي، بله ښېګڼه یې دا ده چې په ماشینونو كې صفا شوي وي، میكروب په كې نه وي او ا
وي او بل ښه والى یې دا دى چې هر كوټكس فقط یو ځل استعمالېږي. له استعماله وروسته د كوټكس سوځول هم د 

كس چې تر نیكر لاندې اېښودل كېږي، مېرمنو پرده خوندي كوي او هم د میكروب د ودې زمینه له منځه وړي. كوټ
له رحمه راوتلې ټوله وینه جذبوي او كالي له ككړېدو څخه ساتي. دا د مېرمنو پرده هم خوندي كوي؛ ځكه چې څوك  
پرې نه پوهېږي، چې د جامو وخت یې دى. هره مېرمن ممكن په میاشت كې څلور پینځو كوټكسو ته ضرورت ولري،  

دې لګېږي؛ خو كه چېرې نا پاك ټوكر استعمال كړي او رحم یې ګزك وكړي؛ نو د پینځو  چې اتیا یا سل افغانۍ وربان
   سوو روپو دوایي به واخلي.

 

موږ زاړه پال خلك یو، څه چې مو له میندو پلرونو راپاتې دي، پر هماغه پایو؛ خو باید ښه شیان او ښې چارې له  
نالوستې دي؛ نو زه له خپلو وروڼو څخه غواړم چې د هغوى  نورو هم زده كړو. څنګه چې زموږ اكثرې خویندې  

  روغتیا او پردې ته پام وكړي.
 ۲۲د وري  ۱۳۸۹

